
Həyatın  güzgüsü,  
həqiqətin  carçısı

Azərbaycanda da fəal dəstəklənən söz azadlığının əsas prin-
sipləri mətbuatın müstəqilliyinin təmin olunması, senzura-
nın ləğvi, insan hüquq və azadlıqlarının müdafiəsində mət-

buatın rolu və sairdən ibarətdir. ���3-cü ildə azad sözün şərəfinə 
təsis edilmiş bu gün ³soyuq müharibə´ dövrünün başa çatması ilə 
Yer kürəsinin vahid informasiya məkanına çevrilməsi məramı ilə 
ortaya çıxıb. Bir çox beynəlxalq qurumlar dünyada söz və mətbuat 
azadlığını diqqət mərkəzində saxlayırlar. Axı gizli deyil ki, bu azad-
lığın olmadığı ölkələrdə insan hüquqlarının pozulması hallarına 
daha çox rast gəlinir. 

Bu il “Əkinçi” qəzetinin nəşri ilə başla-
nan anadilli mətbuatımızın 150 yaşı tamam 
olur. Özündə böyük ənənələri yaşadan mət-
buat tariximizin yetərli qədər şanlı səhifələri 
var. Dövlət müstəqilliyi dövründə Azərbay-
canda söz və məlumat azadlığının təmini ilə 
bağlı müvafiq qanunvericilik aktları qəbul 
edilib. 1998-ci il avqustun 6-da Azərbaycan 
Prezidentinin Fərmanı ilə mətbuat üzərində 
senzura ləğv olunub. Senzuranın ləğvi və 
bu qəbildən digər tədbirlər müstəqil me-
dianın inkişafını, vətəndaşların söz, məlu-
mat və fikir azadlığını təmin edib ki, bu da 
demokratik cəmiyyət quruculuğu yolunu 
seçən Azərbaycanın perspektiv hədəflərinə 
uyğun idi. 1999-cu il dekabrın 7-də qəbul 

olunan “Kütləvi informasiya vasitələri 
haqqında” Azərbaycan Respublikasının Qa-
nunu isə bu sahədə fəaliyyəti tənzimləyən 
əsas hüquqi sənəd olub, ölkəmizin Kon s-  
titusiyasında söz, fikir və mətbuat azadlığı 
təsbit edilib. 

Ümummilli lider Heydər Əliyev de-
yirdi: “Mətbuat demokratiyanı dərinləş-
dirən, siyasi inkişafa təkan verən qüdrətli 
vasitədir. O, həyatın güzgüsü, həqiqətin 
carçısı olmalıdır, insanları yüksək ideallar 
uğrunda mübarizəyə səsləməli və səfərbər 
etməlidir”. 

Hazırda Azərbaycanda dünya stan-
dartlarına uyğun media, ənənəvi və elekt-
ron Kİ9 formalaşıb. Müstəqil  Kİ9-in 

sayına görə Azərbaycan MDB və Şərqi 
Avropa ölkələri arasında öncül mövqe 
tutur. 12 yanvar 2021-ci ildə imzalan-
mış Azərbaycan Respublikasında media 
sahəsində islahatların dərinləşdirilməsi 
haqqında Prezident fərmanının nəticəsi 
olaraq ölkədə Medianın İnkişafı Agentliyi 
yaradıldı. Qlobal informasiya mühitinin 
tələblərinə uyğun modernləşmə və qa-
baqcıl texnologiyaların ən geniş tətbiqi, 

aparıcı fəaliyyət prinsipi və digər mühüm 
şərtləri özündə birləşdirən fərman audito-
riyaların peşəkar şəkildə məlumatlandı-
rılmasına xidmət edən fəaliyyətin stimul-
laşdırılması üçün əlverişli şərait yaratmış 
oldu. Mediada ardıcıl islahatların aparıl-
ması ölkə başçımızın “Media haqqında” 
Qanunun tətbiqi və bundan irəli gələn bir 
sıra məsələlərin tənzimlənməsi barədə” 
Fərmanı ilə xüsusi diqqətdə saxlanıldı. 

Bu gün Azərbaycanda dövlət qeydiy-
yatına alınmış media agentlikləri, xeyli 
sayda jurnalist təşkilatları və ictimai bir-
liklər müstəqil şəkildə fəaliyyət göstə-
rir. Deməli, Beynəlxalq Söz və Mətbuat 
 Azadlığı ideyası hərtərəfli şəkildə həyata 
keçirilir.

3  may hmumdünya Mətbuat Azadlığı *ünüdür. Azərbaycan media ic-
timaiyyəti də bu təqvimi qeyd edir. Bu il Azərbaycan həm də  milli 
mətbuatımızın yaradılmasının �50 illik yubileyinə hazırlaşır. Bu iki 

təqvim milli medianın fəaliyyətinin təhlilini dəyərləndirmək zərurətini ya-
radır. Azərbaycan mediası yubileyə hansı nailiyyətlərlə  gedir" 

“Azərbaycan milli mətbuatının 150 
illik yubileyinin keçirilməsi haqqında” 
Azərbaycan Respublikası Prezidentinin 25 
aprel 2025-ci il tarixli Sərəncamda  media 
ictimaiyyətinin ötən dövrdəki fəaliyyəti 
də qiymətləndirilir. Bu kontekstdə jurna-
listlərimizin 9ətən müharibəsi dövründəki 
fəaliyyətinə xüsusi diqqət yetirilir. Qeyd 
olunur ki, Azərbaycan mediası  9ətən mü-
haribəsində şanlı =əfərin  qazanılmasında, 
ərazi bütövlüyünün və suverenliyin tam 
bərpa olunmasında əsl vətənpərvərlik, həm-
rəylik nümunəsi sərgiləyib. Haqq səsimizin 
dünya ictimaiyyətinə çatdırılması, düşmə-
nin və onun havadarlarının saxta məlumat-
larının ifşası üçün yüksək səy göstərib. 

Prezident sərəncamında yer alan bu 
cümlələr mediamızın həm peşəkar, həm də 
vətənpərvər olduğunu göstərir. Onun keç-
miş fəaliyyəti barədə dolğun təsəvvür for-
malaşır. Sərəncam Azərbaycan jurnalistika-
sının tarixi fəaliyyətini  qiymətləndirməklə 
yanaşı, həm də ondan gələcək gözləntiləri 
ifadə edir. 

Mediadan gözləntilər

Azərbaycan media məkanında beş il 
əvvəl – 2020-ci illərdən etibarən həyata 
keçirilən islahatlar dalğası spesifik xüsu-
siyyətlərə malikdir. Öncəki proqramlardan 
əsas fərqi budur ki, sonuncu dəyişiklər 
kompleks xarakterlidir, media üzrə bütün 
komponentləri əhatə edir.

Beynəlxalq mərkəzlər ölkələr üzrə me-
dia mühitini dəyərləndirərkən 4 mühüm 
istiqamətə birlikdə diqqət yetirirlər. Me-
dia qanunvericiliyinə, Kİ9-lərin maliyyə 
müstəqilliyinə, jurnalist təhlükəsizliyinə 
və nəhayət, etik standartların tətbiqi im-
kanlarına kompleks şəkildə yanaşılmasını 
zəruri sayırlar. Media mühitinin normal 
olması üçün, bu istiqamətlərdən hər birinin 
normativlərə uyğun gəlməsi vacibdir. Pre-
zident İlham Əliyevin  2021-ci il yanvarın  
12-də imzaladığı “Media sahəsində islahat-
ların daha da dərinləşdirilməsi haqqında” 
Fərmanı bu prinsiplərin hər birini özündə 
cəmləşdirir. Sənəd ayrı-ayrı istiqamətlərin 
deyil, ümumilikdə, media mühitinin ye-
niləşdirilməsini ehtiva edir.  Paralel olaraq, 
jurnalistlərin sosial durumunu və statusları-
nı da  diqqətə alır. 

Son islahatların nəticəsi olaraq, Azər-
baycan informasiya məkanı  həm də struk-
tur tərtibatı baxımından yenilənir. Dəyişik-
lik dövlətin  kommunikasiya işinə cavabdeh 
olan müvafiq strukturlarından başlayaraq, 
medianın özünütənzimləmə qurumlarına 
qədər ən geniş spektiri əhatə edir. “Azər-
baycan Respublikasında media sahəsində 
islahatların dərinləşdirilməsi haqqında” 
Fərmana əsasən,  2021-ci ildə Medianın 
İnkişafı Agentliyi qurulub. Agentliyinin ya-
radılmasında məqsəd dövlət tərəfindən me-
dianın inkişafı üzrə zəruri dəstəyin effektiv 
formada çatdırılımasıdır. 5 oktyabr 2002-ci 
il tarixdə isə Prezident İlham Əliyev Azər-

baycan Respublikası Audiovizual Şurasının 
yaradılmasına Fərman verib. Şura televizi-
ya və radio yayımı sahəsində dövlət siyasə-
tinin həyata keçirilməsini təmin edir. 

Bəllidir ki, adıçəkilən təsisatların hər 
biri özlərindən əvvəl mövcud olmuş müva-
fiq qurumların bazasında, yeni adlar altında 
formalaşdırılıb. Amma dəyişiklik təkcə  ad-
larla məhdudlaşmayıb. Səlahiyyət, məsu-
liyyət, öhdəlik, informasiya işinə yanaşma, 
media mühitinə baxış fərqlidir. 

Belə fərqlilik Medianın  İnkişafı Agent-
liyi ilə yanaşı, yenidən qurulmuş  digər 
təsisatlar  üçün də xarakterikdir. İslahatlar 
fonunda yeniləşdirilmiş bu qurumlar çevik 
funksionallıq mexanizmlərinə malikdirlər.  
Proseslərə, tendensiyalara, problemlərə 
reaksiyaları operativdir. Kİ9-lərdə, sosial 
media platformalarında müzakirə olunan 
istənilən məsələyə, məlumatlara çevik re-
aksiya verə bilirlər. 

Media təhdidlərdən qorunur

“Azərbaycan Respublikasında media 
sahəsində islahatların dərinləşdirilməsi 
haqqında” Fərmana uyğun olaraq, bu  sahə-
ni  tənzimləyən qanun  dəyişdirilib. 2022-
ci ildə qüvvəyə minmiş “Media haqqında” 
Azərbaycan Respublikasının Qanunu döv-
lət və media münasibətlərinin hüquqi mən-
zərəsini aydınlaşdırır. 

Yenin qanunu əvvəlkindən fərqləndirən 
əsas məqamlardan biri də budur ki, o, me-
dia subyektlərinin dəqiq təsnifatını verir. 
Çap, onlayn, audiovizual media  subyektlə-
rinin,  informasiya agentliklərinin standart-
larını, fəaliyyət çevrəsini  müəyyənləşdirir. 
Qanun rəqəmsal transformasiya dövründə 
media subyektlərinin tiplərinin qorunub 
saxlanılmasını təmin edir.

Yeni qanun media subyektləri ilə yana-
şı, jurnalistlərin də statuslarını, hüquq və 
vəzifələrini dəqiq ifadə edir ki, bu da yeni 
media alətlərinin inkişaf etdiyi bir dövrdə 
son dərəcə zəruridir. 

Sosial şəbəkə platformalarının sürət-
li inkişafı xəbər istehsalçılarının çeşidini 
artırıb. Analitik mərkəzlər qeyd edirlər ki,  
hazırda dünya əhalisinin yarıdan çoxu so-
sial media istifadəçisidir. Statista.com-un 
hesablamalarında bu göstərici təqribən 5.7 
milyard nəfərdir. Dünya əhalisinin 62,6 
faizi sosial şəbəkə platformaları üzərindən 
xəbər alır və yayır. Yəni, xəbər istehsalçısı 

rolunda çıxış edir. Azərbaycan seqmentin-
də də mənzərə oxşardır. Son məlumatlara 
əsasən, ölkə əhalisi arasında sosial media 
istifadəçilərinin sayı 50 faizi  ötüb. 

Bu dinamika bir tərəfdən alternativ in-
formasiya mənbələrinə çıxış imkanlarını 
artırmaqla fayda verirsə, digər yandan xə-
bərin keyfiyyətinə təsir göstərir. Etimadlı 
xəbərin kəmiyyətini azaldır, “feyk xəbər”in 
çəkisini çoxaldır. Öz növbəsində, peşəkar 
xəbər istehsalçısı olan jurnalistlərin vəziy-
yətinə da ciddi təsir göstərir. Onların hüquq 
və səlahiyyətlərinin qorunması üçün tədbir-
lər görülməsini zərurətə çevirir.

Mövzu beynəlxalq jurnalist təşkilatları-
nın gündəmində yer tutur. Peşəkar medianın 
qorunub saxlanması, jurnalistlərin hüquq 
və səlahiyyətlərinin dəqiq müəyyənləşdiril-
məsi üçün təkliflər  hazırlanır.  Keyfiyyətli 
-urnalistika Uğrunda Beynəlxalq Hərəkat 
(K-UBH) da bu səbəbdən təsis edilib. K-U-
BH  jurnalistikanı sosial medianın yaratdığı  
təhdidlərdən qorumağa çalışır 

Bu tendensiyalar kontekstdə yanaşsaq, 
Azərbaycanda hazırlanaraq tətbiq edilən 
“Media haqqında” Qanun ölkəmizdə fəa-
liyyət göstərən  jurnalistlərin səlahiyyətlə-
rini müəyyənləşdirmək, haqlarını qorumaq 
üçün faydalıdır. Eyni zamanda, peşəkar 
jurnalistikanı qoruyub yaşatmaq istəyən  
dünya ölkələri üçün bir örnəkdir. Yeni qa-
nun sosial media istifadəçiləri, həvəskar 
xəbər istehsalçıları  ilə peşəkar jurnalist-
lər arasındakı sərhədləri çox dəqiq şəkildə 
müəyyənləşdirir. Konvergensiya olunmuş 
ənənəvi media qurumları ilə sosial şəbəkə 
platformaları üzərindən xəbər yayan həvəs-
karlar arasındakı fərqi göstərir. -urnalistlə-
rin hüquq və səlahiyyətlərini qoruyur, inki-
şaf etdirir. Bir cümlə ilə ifadə etsək, “Media 
haqqında” Qanun Azərbaycanda peşəkar 
medianın inkişafına təminat verir. 

Azad medianın  
inkişafı üçün güzəştlər

Sərhədlərin müəyyənləşməsi peşəkar 
media üçün güzəştlərin və imtiyazların tət-
biq olunmasına şərait yaradır. Təsadüfi de-
yil ki, “Media haqqında” Qanun imzalandı-
ğı gün – 2022-ci il fevralın 8-də  Prezident 
İlham Əliyev həm də  İpoteka qanunveri-
ciliyi üzrə  dəyişiklikləri təsdiqlədi. Belə-
liklə, jurnalistlərə dövlət təminatlı, güzəştli 
ipoteka kreditindən istifadə etmək hüququ 
verilib. Qanunun qəbulundan 3 ay sonra, 13 
may 2022-ci il tarixində isə Azərbaycanda 
kütləvi informasiya məhsullarıının ərsəyə 

gəlməsi üçün kağızın idxalı və satışı ƏD9-
dən azad edilib. 

2021-ci ilin sonlarından etibarən, me-
dianın müstəqil biznes modelinə keçidinin 
sürətləndirilməsi üçün sistemli addımlar 
atılır. Prosesin davamı olaraq, 2023-cü 
il yanvarın 1-dən ölkə mətbuatına vergi 
güzəştləri tətbiq olunub. Çap və onlayn me-
dia subyektləri gəlir (mənfəət) və sadələş-
dirilmiş vergilərdən, eyni zamanda, əlavə 
dəyər vergisindən 3 il müddətinə azad edi-
lib.

Bu dövr ərzində media subyektlərinin 
inkişafını təmin etmək üçün verilən  dövlət 
dəstəyinin həcmi artırılıb.  Məlumat üçün 
bildirək ki, 2009–2020-ci illərdə ölkədə 
dövlət hesabına  yalnız çap media sub-
yektlərinə – qəzetlərə dəstək göstərilirdisə, 
indi həmin dəstək həm də onlayn media 
subyektlərinə aid edilir. Son 3 ildə  hər il 
üzrə 39 xəbər saytına (xəbər portalına) 
müsabiqəli yardımlar göstərilib. 39 xəbər 
saytı, 17 qəzet redaksiyası olmaqla ümumi-
likdə il ərzində 56 media subyektinə iqti-
sadi müstəqilliyinin gücləndirilməsi, mad-
di-texniki təminatlarının yaxşılaşdırılması, 
faliyyətinin təkmilləşdirilməsi və keyfiyyə-
tin artırılması məqsədilə maliyyə yardımı 
ayrılır. Bu, ölkədə Kİ9 qollarının paralel 
inkişafını təmin edir.  O cümlədən, onlayn 
media subyektlərinin qurulmasını, inkişafı-
nı və peşəkarlaşmasını stimullaşdırır.    

2nlayn media subyektlərinin 
statusu tanınıb 

Yeri gəlmişkən qeyd edək ki, son is-
lahatlar fonunda qəbul edilmiş  “Media 

haqqında” Qanunun gətirdiyi yeniliklərdən 
biri də onlayn media subyektlərinin sta-
tuslarının tanınmasıdır. 1999-cu ildə qəbul 
edilmiş “Kİ9 haqqında” Qanunda bu sahə-
də boşluq olub. Düzdür, həmin qanunun 
3–cü maddəsi  “İnternet informasiya ehti-
yatları”nı da “kütləvi informasiya xidməti” 
kimi təsbit edib. Amma bu müddəa sonrakı 
bəndlərdə inkişaf etdirilməmişdi. Xəbər 
portallarının, internet T9-lərin statusları 
tanınmırdı. İnternet Kİ9-lərin standartları 
barədə aydın təsəvvür yaradılmırdı. 2022-ci 
ildən qüvvəyə minmiş “Media haqqında” 
Qanun isə qeyd edilən boşluğu  aradan qal-
dırır. İnternet media resurslarının strukturu-
nu və statusunu müəyyən edir.  14 oktyabr 
2022-ci ildən etibarən fəaliyyətə başlayan 
Azərbaycan Respublikasının Media Re-
yestri ölkənin bütün ciddi media resursları 
kimi, onlayn media subyektlərini də uçota 
alır. 

Media reyestrində qeydə götürülmək 
üçün xəbər saytları qarşısında orijinal məz-
mun yaradıcılığı tələbinin qoyulması bu 
seqmentdə keyfiyyət göstəricilərini  xey-
li yüksəldir. Saytlar keyfiyyətli, etimadlı,  
məzmun müxtəlifliyi olan xəbərlər yaymaq 
üçün daha çox çalışır və nəticədə özləri də 
peşəkarlaşırlar. Media Agentliyinin qurdu-
ğu monitorinq sistemi real dataları (orjinal 
kontent, istinad sayları və s.) ortaya qoyur  
və bunun nəticəsində sayt vitrini yenilənir. 
Onlayn mediaya dövlət dəstəyinin göstəril-
məsi bu platformada qeyri-şəffaflıq meyil-
lərini də azaldır. 

Yubileyə zəngin təcrübə  
və yeni yanaşma ilə gedirik




